

                ПРАТЕНИЧКО ПРАШАЊЕ
         од пратеникот Ѓорѓи Оровчанец, поставено на 53-та седница 
                  на Собранието на Република Македонија, одржана  


                    на  4 мај  2009 година

Пратеничкото прашање гласи:
Прашањето се однесува на ставката од буџетот 486 во износ од околу 400 милиони, ставка која според мене може да стане предмет на две состојби во Република Македонија. Тоа е ставка од која се исплаќаат сите примања, односно паричен надоместок за извршените договори на дело и други трансфери. Големината на оваа ставка само по себе димензионирана сугерира на две работи кои можеме шпекулативно да ги третираме. Кои се тие две шпекулации? Едната шпекулација е дека практично на минимум 150 илјади луѓе Владата континуирано може да им дава по 10 илјади денари примања и да ги води во сферата на вработени по договор на дело и на тој начин имаме една состојба во која Владата е најголем корупциски механизам во оваа држава, односно плаќање на луѓе да не работат, а да гласаат за Владата. Втората шпекулација е реформата на државната администрација која гледаме дека не функционира како што треба и дека најголемата пречка за  нов договор со ММФ е практично состојбата која ММФ ја наметна во трошењето на средствата во тој сегмент, односно реформа на државната администрација. Со други зборови оваа точка или ставка може да стане уште еден бенџ марк за нашиот прием во Европската унија, односно за започнување на датумот за преговори.
Ако сето ова го земеме во предвид мислам дека ова прашање посебно во периодот кога настапува ребаланс на буџетот станува многу актуелно и јас се надевам дека треба да добијам одговор до тој период во кој  сите вработувања по оваа основа од 2006 година, посебно сега пред кампањата ќе бидат наведени затоа што се вработувања по договор на дело во јавната администрација, јавните претпријатија, односно секаде онаму каде газда е државата. Без разлика дали се партиски, непартиски, етнички, по клуч, по пријатели итн., ме интересира бројот на вработувањата од 2006 година, посебно овој период во предизборието, каде, колку, во која државна админстрација и во јавните претпријатија.
         Прашањето го поставувам до претседателот на Владата на Република Македонија.
